
Ўзбекистон Республикасида йил да-
вомида ўртача 55 км3 дан ортиқроқ сув 
истеъмол қилинади. Шундан 92% қишлоқ 
хўжалигида, асосан суғориш учун, 4% 
коммунал соҳада ичимлик суви сифати-
да, 2% ишлаб чиқаришда, ва қолган 2% 
республика иқтисодиётининг бошқа со-
ҳаларида ишлатилади. Сув тақчиллиги 
кузатиладиган йиллари (бу ҳолат ҳар 4-6 
йилда даврий равишда такрорланади) 
иқтисодиёт катта зарар кўради.

Шуларни ҳисобга олган ҳолда, сув за-
хираларини тўғри тақсимлаш ва сувдан 
фойдаланиш самарадорлигини ошириш, 
сув истеъмоли назоратини кучайтириш 
ва сув ҳисобини аниқ олиб бориш дол-
зарб вазифадир.

Барча сув истеъмолчилари қаторида 
Ўзбекистонда 100 мингдан ортиқ фермер 
хўжаликлари 2 миллион гектардан ортиқ 
ерларда фаолият юритишини назарга 
олсак, юқорида таъкидланган вазифани 
амалга ошириш мураккаблиги аниқ.

Сув назорати фаолиятини мукаммал-
лаштириш мақсадида Тошкент вилояти 
Чирчиқ-Оҳангарон ирригация тизимлар 
ҳавза бошқaрмаси учун «Сув заҳиралари 
тақсимоти, назорати ва ҳисоб-китоб ти-
зимини мукаммаллаштириш» мавзусида 

илмий изланишлар олиб борилди ва 
таҳлил қилинди.

Тадқиқотлар замонавий инфор-
мацион – технологик ГИС, EXCEL ва 
ACCESS компьютер дастурларидан 
фойдаланган ҳолда, сув тақсимоти ва 
сувдан фойдаланиш самарадорлигини 
аниқлаш, «лимит» доирасининг назо-
рати, ҳисоб-китоб тизимини тартибга 
солиш ва мукаммаллаштириш имкони-
ни берувчи компьютер дастури ишлаб 
чиқишга қаратилди.

Компьютер дастури яратиш учун 
Тошкент вилоятида жойлашган барча 
сув объектлари ва уларнинг техник 
характеристикалари, сув тақсимланиш 
жойлари ва истеъмолчилари, сув ўлча-
гичлар билан таъминланиш ҳолати ва 
уларнинг турлари аниқланиб, таҳлил 
қилинди.

Олинган маълумотлар асосида Пар-
кент – Қорасув, Бўзсув ва Оҳангарон 
– Далварзин ирригация тизим бошқар-
маларининг сув ажратиш нуқталари ва 

2-расм. Arc View GIS да таёрланган вилоят туманлари, гидроузеллар, 
каналлар ва бошқа объектлар тўғрисида маълумот.

This article presents studies on improving the correct distribution of water resources and water use efficiency in the Republic 
of Uzbekistan, strengthening control over water consumption and their accurate accounting, as well as a new set of computer 

software, including GIS maps, databases and tools for calculating water balance.

Microsoft Access да таёрланган 
жадвал ва формалар кўриниши.

УЎТ: 532.543 

СУВ ЗАХИРАЛАРИ НАЗОРАТИ ВА ҲИСОБ-КИТОБ ТИЗИМИНИ 
МУКАММАЛЛАШТИРИШДА ЗАМОНАВИЙ ИНФОРМАЦИОН 

ТЕХНОЛОГИЯЛАРНИНГ РОЛИ



90 AGRO ILM – O‘ZBEKISTON QISHLOQ VA SUV XO‘JALIGI Махсус сон. 2020

уларга тегишли бўлган маълумотлар, яъни, суғориш тармоғи 
номи, бирламчи сувдан фойдаланувчилар номи ва сув ажра-
тиш нуқталар номи, тури, сув ўтказиш қобиллти, гидропуст 
тур, уларга ажратилган сув миқдори (лимит) ва бошқа асосий 
маълумотларнинг EXCEL дастурида тайёрланган жадвал 
кўринишидаги электрон версиялари тайёрланди.

Фойдаланувчи дастурни ишлатиш қулай бўлиши учун 
тайёрланган жадвалларнинг электрон версиялари ACCESS 
компьютер дастуридан фойдаланилган ҳолда маълумотлар 
базаси яратилди ва шакли ишлаб чиқилди.

Қилинган ишларнинг асосини ГИС ҳаритаси ташкил этади. 
Бу ҳаритани яратишда ArcView GIS 3.1 программасидан фой-
даланилди. ArcView GIS асосида яратилган Тошкент вилояти 
Чирчиқ-Оҳангарон ирригация тизимлар ҳавза бошқармаси 
электрон ҳаритаси сув объектлари ва уларнинг техник харак-
теристикалари, сув тақсимланиш жойлари ва истеъмолчилари, 
сув ўлчагичлар билан таъминланиш ҳолати ва уларнинг тур-
ларини аниқлаш ва кузатишни осонлаштиради. Бу дастурда 
ҳаритага киргизилган маълумотларни таҳлил қилиш, кўшимча 
маълумотлар кўшиш, маълумотлар базасига мурожаат қилиш 
ва уларни ҳаритага жойлаштириш имконини беради. Иш 
натижаларини яратилган дастур орқали осон тақдим қилиш 
имконини яратади. Ирригация тизимлар ҳавза бошқармаси-
нинг юқори сифатга эга бўлган харитасини босмадан чиқариш 
ёки диаграмма, жадвал, чизма, расм ва суратларни бошқа 
файллар билан боғлаш имконини беради.

Яратилган дастур қуйидаги уч босқични ўз ичига олади:
1. Маълумотлар тўплами;
2. ГИС ҳарита; 
3. Сув мувозонати.
Маълумотлар тўплами – таркибига рақамлар, матнлар ва 

графиклар тўпламидан иборат бўлиб, улар, суғориш тармоғи 
номи, бирламчи сувдан фойдаланувчилар номи ва сув аж-
ратиш нуқталар номи, тури, сув ўтказиш қобиляти, гидропуст 
тур, уларга ажратилган сув миқдори (лимит) ва олинган сув 
миқдорларидан иборат (1-расм).

ГИС ҳарита – ирригация тизим бошқармалар таркиби гид-
рографик асосида яратилди. Ҳаритага Тошкент вилоятида 
жойлашган туманлар, шаҳарлар, дарёлар, каналлар, кўл ва 
сув омборлари, Паркент – Қорасув, Бўзсув ва Оҳангарон – Дал-
варзин ирригация тизим бошқармалари, ер захиралари ва сув 
ажратиш нуқталари жойлаштирилган. Юқорида келтирилган 
объектларга тегишли бўлган ўзгармас маълумотлар жадвал 
шаклида келтирилган ва уларнинг расмлари “Script” орқали 
боғланган (2-расм).

Сув мувозанати - EXCEL дастури ёрдамида тайёрланган 
каналларнинг фаоллаштирилган чизиқли схемаси орқали 
каналга келаётган, хўжаликлардан қайтган, сув ажратиш нуқ-
таларидан олинган, охирги сув ажратиш нуқталаридан олинган 
ва йўқотилган сув миқдорини инобатга олган ҳолда ҳисоблаш 
амалга оширилади ва қуйидаги тенглама билан ҳисобланади:

Wбрутто + W1 + Pёғин - Wнетто – W2 – P = ± DW (1)
Бу ерда; Wбрутто - каналга келаётган сув миқдори; 
W1 - хўжаликлардан қайтган сув миқдори; 
Wнетто – ҳудуддан чиқиб кетаётган сув миқдори;
W2 - сув ажратиш нуқталаридан олинган сув миқдори;
P - йўқотилган сув миқдори;
Pёғин. – ёғингарчилик орқали қўшилган сув миқдори;
DW - Сув мувозанати.
Йўқотилган сув миқдори қўйидаги тенглама билан ҳисоб-

ланади (млн. м3):
P = Pбуғ. + Pш.й.+ Ртех. (2)

Бу ерда: Pбуғ - буғланишга йўқотилган сув миқдори; 
Pш.й. – шимилишга йўқотилган сув миқдори; 
Ртех – иншоотларнинг техник носозлиги орқали йўқотилган 

сув миқдори; 
Яратилган дастур каналнинг ҳарбир қаралаётган ҳудуди 

учун ҳисоблашни амалга оширади. Бунда каналнинг ҳарбир 
қаралаётган ҳудуддан чиқиб кетаётган сув миқдори Wнетто 
аниқланади.

Wнетто = Wбрутто + W1– W2 – РL*L (3)
Бу ерда: РL - каналнинг ҳарбир километрда йўқотилган сув 

миқдори; 
L - каналнинг узунлиги;
Каналнинг ҳарбир километрида йўқотилган сув миқдори РL 

қўйидагича аниқланади.
РL = Р/L (м3/сек) (4)

Бу ерда: Р - қаралаётган ҳудуди учун йўқотилган сув миқ-
дори.

У қуйидаги тенглама буйича аниқланади:
Р = Wбрутто * (1- ηфик) (5)

Каналнинг ҳарбир қаралаётган ҳудуди учун ηфик каналнинг 
фойдали иш коэффициенти (ФИК) қуйидаги тенглама буйича 
аниқланади:

ηфик = Wнетто/ Wбрутто = (Wбрутто – Р)/ Wбрутто (6)
Яратилган дастур сув заҳираларини тўғри тақсимлаш ва сув 

ҳисобини аниқ олиб бориш имконини яратади. Компьютер дас-
тури кўп маълумотларни таҳлил қилиш ва уларни йиғиш, сув 
тақсимоти ҳисобини тез ва аниқ ҳисоблаш имконини беради ва 
диспетчер хизматини осонлаштиради. Ушбу дастурга фойда-
ланувчиларнинг талабларига қараб қўшимчалар киритилиши 
ва аниқ бир объектга мослаб яратиш имкониятлари мавжуд. 
Компьютер дастури келажакда Ўзбекистон Республикаси 
сувназорат инспекциясида татбиқ этиш режалаштирилган.

